
Shri Ramataravali

ஶ்ரீராமதாராவலி:

தாரகம் தாடகாராதிம் தாபத்ரயநிவாரகம் ।
தத்ஸ்வரூபசிதா³நந்த³ம் ராமம் வந்தே³ ஜக³த்³கு³ரும் ॥ 1॥
ஸர்வஶம் ஸர்வதே³வேஶம் ஸநகாதி³பி⁴ரர்சிதம் ।
ஸநாதநதமம் தே³வம் ராமம் வந்தே³ ஜக³த்³கு³ரும் ॥ 2॥
விஶ்வரூபம் விஶ்வத⁴ரம் விஶ்வவ்யாபிநமவ்யயம் ।
விஶ்வோத்பத்திஸ்தா²நபூ⁴தம் ராமம் வந்தே³ ஜக³த்³கு³ரும் ॥ 3॥
துஷாராத்³ரிஸுதாவந்த்³யம் த்ரு’ணீக்ரு’தத³ஶாநநம் ।
துலாரஹிதரூபாட்⁴யம் ராமம் வந்தே³ ஜக³த்³கு³ரும் ॥ 4॥
வரத³ம் வாஸுதே³வாக்²யம் வால்மீகிவிநுதம் ஹரிம் ।
வம்ஶீரவாநுரக்தம் ச ராமம் வந்தே³ ஜக³த்³கு³ரும் ॥ 5॥
ரேவதீரமணம் ஶாந்தம் ராகாசந்த்³ரநிபா⁴நநம் ।
ராக்ஷஸாந்தகரம் ரம்யம் ராமம் வந்தே³ ஜக³த்³கு³ரும் ॥ 6॥
நிர்மலம் நிக³மாகாரம் நீலஜீமூதஸந்நிப⁴ம் ।
நித்யாநந்த³ம் நிராபா⁴ஸம் ராமம் வந்தே³ ஜக³த்³கு³ரும் ॥ 7॥
யஜ்ஞேஶம் யஜ்ஞபோ⁴க்தாரம் யஜ்ஞபுண்யப²லப்ரத³ம் ।
யக்ஷராக்ஷஸபே⁴த்தாரம் ராமம் வந்தே³ ஜக³த்³கு³ரும் ॥ 8॥
ப⁴ர்க³த⁴ர்மப்ரபே⁴த்தாரம் ப⁴க்தாநாமப⁴யப்ரத³ம் ।
ப⁴க்தஹ்ரு’த்³கே³ஹவாஸிநம் (ஸம்வாஸம்) ராமம் வந்தே³ ஜக³த்³கு³ரும் ॥ 6॥
கோ³த⁴நம் க்ரோத⁴ரஹிதம் கோ³பீஜநமநோஹரம் ।
கோ³த⁴வார்சிதபாதா³ப்³ஜம் ராமம் வந்தே³ ஜக³த்³கு³ரும் ॥ 10॥
தே³வேஶம் தே³வதாவந்த்³யம் தே³வாந்தகநிஷூத³நம் ।
பா³த⁴நாதீதமமலம் ராமம் வந்தே³ ஜக³த்³கு³ரும் ॥ 11॥
வராஹரூபம் வாகீ³ஶம் வாமநாகாரமச்யுதம் ।

ஸ்நேஹீக்ரு’தஹநூமந்தம் ராமம் வந்தே³ ஜக³த்³கு³ரும் ॥ 12॥
ஸர்வஜ்ஞம் ஸர்வதே³வேஶம் ஸர்வபூ⁴தஹிதே ரதம் ।
ஸர்வயஜ்ஞாதி⁴பம் ஸர்வம் ராமம் வந்தே³ ஜக³த்³கு³ரும் ॥ 13॥
பீ⁴க்ரு’தாராதிநிகரம் ப்ரக்ரு’தே: பரமவ்யயம் ।
ப்ரவ்யக்தமமலம் ப⁴வ்யம் ராமம் வந்தே³ ஜக³த்³கு³ரும் ॥ 14॥
மாயாதீதம் மௌநிக³ம்யம் மாத⁴வம் மத்ஸ்யரூபிணம் ।
மாரீசமத³ஹந்தாரம் ராமம் வந்தே³ ஜக³த்³கு³ரும் ॥ 15॥
ஹிரண்யவர்ணம் ஸீதாபி⁴ராமாவாமாங்கஸம்ஸ்தி²தம் ।
ஶரண்யம் ஸர்வலோகாநாம் ராமம் வந்தே³ ஜக³த்³கு³ரும் ॥ 16॥
தீ⁴ரம் நீரதி⁴க³ம்பீ⁴ரம் ஶூரம் ஶத்ருநிப³ர்ஹணம் ।
மாரகோடிஶுபா⁴காரம் ராமம் வந்தே³ ஜக³த்³கு³ரும் ॥ 17॥
ஈஷாஶேஷம்ரு’ஷாஶேஷகாயிநம் ப³ஹுமாயிநம் ।
போஷிதாஶேஷதீ³நௌக⁴ம் ராமம் வந்தே³ ஜக³த்³கு³ரும் ॥ 18॥
நதார்திஶமமாநந்த³மவ்யயம் சித்ஸ்வரூபிணம் ।
அவ்யக்தமமலம் ப⁴வ்யம் ராமம் வந்தே³ ஜக³த்³கு³ரும் ॥ 19॥
ப்ரவ்யக்தமமலம் ஶாந்தம் மத்⁴யமம் சித்ஸ்வரூபிணம் ।
அவ்யக்தமபி⁴பே⁴த்தாரம் ராமம் வந்தே³ ஜக³த்³கு³ரும் ॥ 20॥
சோதி³தம் வேத³நிகரைர்நாத³பி³ந்து³கலாத்மகம் ।
ஆதா⁴ரம் ஸர்வபூ⁴தாநாம் ராமம் வந்தே³ ஜக³த்³கு³ரும் ॥ 21॥
த³யாஸிந்து⁴ம் ஸுமநஸாம் ஹ்ரு’த³யாநந்த³சந்தி³ரம் ।
ஸதா³நந்த³கரம் விஷ்ணும் ராமம் வந்தே³ ஜக³த்³கு³ரும் ॥ 22॥
யோ க³தி:ஸர்வபூ⁴தாநாம் யோக³தா³நாதி³கர்மிணாம் ।
யோக³மாயாதா⁴ரபூ⁴தம் ராமம் வந்தே³ ஜக³த்³கு³ரும் ॥ 23॥
ராமதாராவலீமேநாம் ப்ரத்யஹம் ய: படே²ந்நர: ।
ஸ க³ச்சே²த்³ராமஸாயுஜ்யம் ந புநர்லப⁴தேऽஸுக²ம் (ஜநிம்)॥ 24॥
இதி ஶ்ரீராமதாராவலி:ஸம்பூர்ணா ।

